
LIMITED (C - 46054), I-Korporazzjoni ghas-Servizzi tal-
llma u I-Korporazzjoni Enemalta

Rat ir-Rikors imressaq fit-18 ta’ Ottubru, 2013, li bih u
ghar-ragunijiet hemm imfissra, r-rikorrenti talbet li I-Qorti
zzomm lill-intimati milli “jissospendu s-servizzi tad-dawl u
tal-ilma fil-fond ‘Arcadia’, Triq il-Hemel, Swieqi, u dan
wara i r-rikorrenti rceviet FINAL NOTICE datata 4 ta’
Ottubru, 2013 biex il-kont ghall-ammont ta’ € 36,778.17
jigi mhallas”;

Rat id-degriet taghha tat-18 ta’ Ottubru, 2013, li bih
lagghet it-talba tar-rikorrenti provvizorjament, ordnat in-
notifika lill-intimati b’ghaxart ijiem zmien ghat-Twegiba, u
gieghdet ir-rikors ghas-smigh tas-7 ta’ Novembru, 2013;

Rat it-Twegiba mressqa mill-intimata Korporazzjoni
Enemalta fil-25 ta’ Ottubru, 2013, li biha lagghet ghat-
talba tar-rikorrenti billi galet i t-talba m’ghandhiex tintlaga’
ghaliex ma jezistux il-kundizzjonijiet mitluba mil-ligi biex
dan isir. Ziedet tghid li s-sospensjoni ta’ servizz ta’ dawl
ffond huwa mahsub fil-ligi ghal min jibga’ ma jhallasx kont
dwar tali servizz wara li jkun inghata avvizi biex jirregola
ruhu, bhalma g¢ara fil-kaz tar-rikorrenti. L-intimata,
madankollu, qalet li s'issa ma nghatat I-ebda struzzjoni
minn Automated Revenue Management Services Limited
biex taqta’ jew tissospendi |-provvista tad-dawl tal-post
tar-rikorrenti. Tghid li r-rikorrenti ma wrietx il-jedd prima
facie li bis-sahha tieghu tista’ zzommha milli taqta’ |-
provvista tad-dawl. Fl-ahharnett, issemmi i fi protest
gudizzjarju li r-rikorrenti ressqet fMarzu tal-2013, kienet
sahansitra stqarret li hija ghandha thallas bilan¢ |i hu
dovut u, minkejja z-zmien kollu li ghadda minn dakinhar,
bagghet ma hallset xejn;

Rat it-Twegiba mressqa mill-intimata Automated Revenue
Management Services Limited fit-28 ta’ Ottubru, 2013, li
biha laqghet ghat-talba tar-rikorrenti billi, fost |-ohrajn,
galet li t-talba tal-hrug tal-Mandat saret gabel waqtha
ghaliex I-istess rikorrenti naqgset milli tilga’ |-bosta offerti li
sarulha minn esponenti tal-intimata biex tiltaga’ maghhom
u tfisser I-ilmenti taghha. Ziedet tghid li r-rikorrenti nagset
ghal kollox li tfisser fiex jikkonsisti |-jedd taghha prima
facie li titlob il-hrug tal-Mandat, minbarra i fir-rikors
gieghda tghid li mill-post fejn gieghda tinghata I-provvista

l-istess rikorrenti tmexxi wkoll in-negozju taghha. It-talba
tar-rikorrenti gieghda ssir biex izzomm lill-esponenti milli
twettaq setgha moghtija lilha mil-ligi u li tnisslet minn
inadempiment ripetut tal-istess rikorrenti li ma thallasx
ghas-servizz li gieghed jinghatalha. Fuq kollox, izzid tghid
li r-rikorrenti naqgset li tfisser Xinhu I-pregudizzju
irrimedjabbli li trid tevita bit-talba taghha ghall-hrug tal-
Mandat minnha mitlub. L-intimata talbet li, jekk kemm-il
darba I-Qorti se ssib li ghandha tilga’ t-talba tar-rikorrenti u
tohrog il-Mandat, il-Qorti ghandha torbot lir-rikorrenti taht
garanzija kif irid l-artikolu 838A tal-Kapitolu 12 tal-ligijiet ta’
Malta;

Semghet id-dikjarazzjoni maghmula mill-avukat difensur
tal-intimata Korporazzjoni ghas-Servizzi tal-llma waqt is-
smigh tas-7 ta’ Novembru, 2013, li biha qal li I-patrocinata
tieghu kienet gieghda taghmel taghha t-Twegiba mressqga
miz-zewq intimati |-ohrajn;

Semghet ix-xhieda tar-rikorrenti, ta’ xhud imressga
minnha u wkoll ta’ xhud imressaq mill-intimati;

Semghet is-sottomissjonijiet tal-avukati tal-partijiet;

Rat I-atti kollha tar-rikors;

Rat id-degriet taghha tas-7 ta’ Novembru, 2013, li bih
halliet ir-Rikors ghall-provvediment;

Ikkunsidrat:

llli tgis li r-rikorrenti trid li l-intimati, jew min minnhom,
jinzammu milli jagtghu |-provvista tad-dawl u tal-ilma f'post
taghha li fih hija tghix u Ili fih ukoll twettaq attivita’
ekonomika®;

! Xhieda taghha 7.11.2013, fpag. 30 — 1 tal-atti

Tqis li r-rikorrenti hija sidt il-post mertu ta’ din il-procedura,
liema fond hija kisbet b’xiri fApril tal-2010 minghand
Johanna Portanier,

Tqis li, fl-istess zmien, hija u I-imsemmija Portanier ressqu
applikazzjoni mal-intimata Korporazzjoni ghas-Servizzi tal-
llma biex jitlobu li s-servizz jingaleb fuq isem ir-rikorrenti
b’sehh mill-14 ta’ April, 2010, bhala r-residenza ewlenija
taghha?;

Tqis li ghal xi zmien sa Awwissu tal-2010, r-rikorrenti
kienet thallas il-kontijiet li jintbaghtulha;

Tqis li r-rikorrenti tghid li talbet lill-intimata Korporazzjoni
ghas-Servizzi tal-llma biex il-post jibda jitqgies bhala post
kummerc¢jali ghall-finijiet ta’ tariffi’, izda gatt ma ressqet
talba formali ghal dan il-ghan ghaliex, tghid, inzammet
milli taghmel hekk®;

Tgis i mill-2011 bdiet tikkontesta I-kontijiet li nhargulha
ghaliex dehrilha li r-rati kienu mahduma hazin u ma kinux
juru I-konsum li tabilhaqq kien gieghed isir fil-post;

Tqgis li fMarzu ta’ din is-sena, hija ressget protest
gudizzjarju kontra l-intimata A.R.M.S. Limited® li bih
iImentat mill-gdid mill-kontijiet zbaljati li kienu ntbaghtulha.
Fl-istess protest issemmi li kien ilha tir¢ievi avvizi ghall-
gtugh tal-provvista sa minn Settembru tal-2012;

Tqis li r-rikorrenti gatt ma offriet u lanqas ma iddepozitat |-
ebda parti mill-kontijiet li hija ma kenitx gieghda
tikkontesta;

Taqis li I-ligi® taghti d-dritt lill-Korporazzjoni Enemalta |i
tissospendi s-servizz tad-dawl fkaz ta’ nuqqas ta’ hlas ta’
kontijiet ghall-provvista ta’ dak is-servizz, wara i
jintbaghat avviz lill-konsumatur b’talba ghall-hlas;

2 Dok “A1”, fpagg. 22 - 5 tal-atti

% Xhieda taghha fpag. 30 tal-atti

* Ibid, Ppag. 36 tal-atti

® Dok “KE1”, fpagg. 11 — 4 tal-atti

® Reg. 67 tal-N.G. 233 tal-1940 (L.S. 423.01)

Tqis li I-ghan ta’ talba ghall-hrug ta’ Mandat ta’ Inibizzjoni
huwa dak li jzomm persuna milli taghmel xi haga li tkun li
tista’ tkun ta’ hsara lill-parti li titlob il-hrug tal-mandat’;

Tqis li bil-ligi, jentieg li r-rikorrent juri zewd hwejjeg biex
ikun jisthoqqlu jikseb il-hrug ta’ Mandat bhal dak. L-ewwel
haga li jrid juri hi I-mandat huwa mehtieg biex jitharsu |-
jeddijiet pretizi mir-rikorrent. It-tieni haga hi li r-rikorrent
ikun jidher li ghandu, mad-daqqga t'ghajn (prima facie)
dawk il-jeddijiet. ll-htiega li jintwera li |-parti i titlob il-hrug
ta’ Mandat bhal dan ikollha prima facie |-jeddijiet pretizi
hija htiega oggettiva u mhux soggettiva li tiddependi mid-
diskrezzjoni tal-gudikant®. Tali jedd jew jidher mad-daqga
t'ghajn jew, ghall-finijiet ta’ dan il-Mandat, ma jezistix;

Tqis li, minn kliem il-ligi nfisha, iz-zewg elementi huma
kumulativi u mhux alternativi. Jekk xi wiehed minn dawn
iz-zewg elementi ma jirrizultax, il-Qorti ghandha ti¢had it-
talba ghall-hrug ta’ mandat bhal dak. Siewi wkoll li wiehed
izomm quddiem ghajnejh li I-proc¢edura li hija mahsuba
biex titgies talba bhal din huwa mixtieq li tkun wahda
sommarja, billi m’huwiex mistenni li jitressaq quddiem il-
Qorti fi stadju bhal dak kulma jmissu jitressaq quddiemha
waqt is-smigh tal-kawza dwar I-istess jedd. Huwa
ghalhekk li llum il-ligi nbidlet u stabiliet zminijiet qosra u
precizi li fihom it-talba ghall-hrug ta’ dan il-Mandat
ghandha jew tintlaga’ jew tigi miéhuda®;

Tqis li minn dan johrog li I-Mandat ta’ Inibizzjoni huwa
mezz procedurali eccezzjonali u mhux normali ta’
provediment legali'®.  Il-harsien li I-ligi timmira ghalih fit-
talba tal-parti rikorrenti huwa dak li, minghajr il-hrug tal-
Mandat, il-jedd li jista’ jkollu jitnehha darba ghal dejjem u
b’mod irrimedjabbli. Dan ma jfissirx li I-fatt li talba ghall-
hrug ta’ Mandat ta’ Inibizzjoni tintlaga’, ikun ifisser li I-jedd
huwa ippruvat. Bhalma lanqgas ifisser li |-fatt li talba ghall-
hrug ta’ Mandat bhal dak ma tintlagax ikun ifisser li |-jedd
pretiz ma jezistix. [t-tiftix li trid taghmel il-Qorti huwa dak
jekk, bl-ghamil li minnu qieghed jibza' r-rikorrent, jistax

T Art. 873(1) tal-Kap 12

& App.Civ. 14.7.1988 fil-kawza fl-ismijiet Grech pro et noe vs Manfre’ (Kollez. Vol: LXXILii.290)
° Art. 875(3) tal-Kap 12

1% Ara, Kumm. 22.9.1994 fl-Att tar-Rikors fl-ismijiet Angelo Xuereb vs Marin Hili

jintilef darba ghal dejjem jedd li |-istess rikorrent jidher li
ghandu fil-waqt li hareg it-talba ghall-hrug tal-Mandat;

Tqgis li, b’zieda mal-elementi mehtiega kif imsemmi qabel,
fkaz li I-hrug tal-Mandat jintalab kontra I-Gvern jew kontra
xi awtorita’ pubblika mwaqqfa bil-Kostituzzjoni jew kontra
persuna li jkollha kariga pubblika fil-kariga uffi¢jali taghha,
il-ligit* titlob ukoll li jintwera (a) li -haga li parti titlob i
tinzamm milli titwettaq fil-fatt hemm il-hsieb li titwettaq, u
(b) Ii l-pregudizzju li jinholog lil min ikun ged jitlob il-
Mandat ikun sproporzjonat meta mqgabbel ma’ I-istess
ghamil tal-haga li ged tintalab li tigi mizmuma;

Tqis li, f'dan ir-rigward, il-ligi llum m’ghadhiex titkellem
dwar pregudizzju “li ma jkunx jista’ jigi rimedjat” bhala I-
bazi tal-ilqugh ta’ talba ghall-hrug tal-Mandat kontra I-
Gvern, imma bizzejjed jintwera li tali pregudizzju jkun
sproporzjonat. Dan ifisser li, bejn il-vantagg li johrog kieku
I-haga titwettag u I-hsara li ggib maghha jehtieg li jsir
tqabbil;

Tqis li r-rikorrenti ma semmiet |-ebda dritt li hija ghandha
biex titlob il-hrug tal-Mandat. Kemm hu hekk, hija
semmiet biss il-kwestjoni tal-kontijiet mahruga bi zball u I-
hsara li jgarrab in-negozju taghha jekk kemm-il darba I-
provvista tad-dawl tingata’. Kienet biss |-avukat difensur
taghha li, waqt it-trattazzjoni tar-rikors, qalet i r-rikorrenti
nagset li thallas mill-kontijiet mibghuta dik il-parti li hi ma
kenitx gieghda tikkontesta ghaliex bezghet li I-hlas, imgar
ta’ dik il-parti, kien jitgies bhala accettazzjoni tal-kont shih
u tar-rati zbaljati li bihom kienu qgeghdin jinhadmu I-
kontijiet. Madankollu, fix-xhieda taghha qablet li |-kontijiet
li hallset sal-2010 kienu wkoll mahduma bir-rati li hija tqis
li kienu hziena™;

Tqis li I-jedd li konsumatur jiehu u jinghata s-servizz tad-
dawl u tal-ilma fpost jiddependi minn kuntratt li jobbliga
lill-konsumatur ihallas ghall-ghoti ta’ servizz bhal dak.
Kemm hu hekk, meta talbet li s-servizz jibda jghajjat lilha,

1 Art. 873(3) tal-Kap 12
12 Xhieda taghha, fpag. 32 tal-atti

l-istess rikorrenti ntrabtet li thallas il-kontijiet i
jintbaghtulha. In-nugqgas ta’ hlas igib |-effetti li dak is-
servizz jista’ jitwaqqaf;

Tqis li I-ligi ma tharisx lil min igib fuqu hsara minhabba i
jongos li jwettaq dak li jkun intrabat bih taht kuntratt u dan
taht il-massima nemo ex turpitudo eius oritur jus;

Tqis ghalhekk li r-rikorrenti naqgset li turi li ghandha jedd
mad-daqqa t'ghajn li jehtieg li jkun imhares bil-hrug tal-
Mandat;

Tqis li, ladarba dan I-element ewlieni ma ntweriex li jezisti,
I-Qorti m’hemmx ghalfejn tistharreg jekk jirrizultawx ukoll |-
elementi l-ohrajn, ladarba I-ligi titlob li I-elementi kollha
jridu jirrizultaw;

Ghal dawn ir-ragunijiet il-Qorti gieghda tiddeciedi billi:
Tichad it-talba ghall-hrug tal-Mandat billi ma ntweriex li
jirrizultaw l-elementi kollha mitluba mil-ligi ghall-hrug
tieghu;

Thassar contrario imperio d-degriet taghha tat-18 ta’
Ottubru, 2013, safejn it-talba tar-rikorrenti kienet
intlagghet b’'mod provvizorju; u

Tordna li l-ispejjez ta’ din il-procedura jithallsu mir-
rikorrenti.

Moghti kameralment illum, 12 ta’ Novembru, 2013.

< Sentenza Finali >

